
 

Forskrift om satsar for berekning av grunntilskot til 
private barnehagar i Fitjar kommune for tilskotsåret 
2027 

 

Fastsett av kommunestyret i  Fitjar kommune 05.11.2026 med heimel i lov 17. juni 2005 
nr. 64 om barnehagar (barnehagelova)   §§ 19 og 19a og Forskrift 23. mars 2026 nr. 454 
om finansiering av private barnehagar (finansieringsforskrifta) § 1 [og §27] , jf. § 6 og § 17 
første ledd og § 18 første ledd.   

 

§ 1. Verkeområde og ikraftsetjing 

Forskrifta fastset satsar for berekning av grunntilskot til private barnehagar i Fitjar 
kommune for 2027.   

Forskrifta trer i kraft 01.01.2027.  

 

§ 2. Satsar for grunntilskot  

Ved berekning av grunntilskot til private barnehagar vert det nytta følgjande satsar per 
heiltidsplass.  

Ordinære barnehagar:  

Barn 0-2 år:    305.505,-  

Barn 3-6 år:    164.586,- 

   

§ 3. Berekningsgrunnlaget og atterhald om endringar  

Satsane er berekna på grunnlag av det siste tilgjengelege kommuneregnskap som er 
regnskapsåret 2025.  

For ordinære barnehagar er satsane berekna ut frå kommunens ordinære driftsutgifter i 
tilsvarande kommunale barnehagar, med dei frådraga og påslaga som følgjer av 
barnehagelova § 19a og finansieringsforskrifta.  

Foreldrebetaling for kommunale barnehagar er trekt ifrå berekningsgrunnlaget.   

Satsgrunnlaget er indeksregulert med kommunal deflator (forventa pris- og lønsvekst i 
kommunesektoren).  



 

Kommunen tek atterhald om at satsane kan justerast dersom:  

• Stortinget vedtar endringar i kommunal deflator   

• Stortinget vedtar endringar i maksimalpris for foreldrebetaling  

• kommunen vedtar lågare foreldrebetaling enn nasjonal maksimalpris  

Eventuelle justeringar av satsar på grunn av tilhøve nemnd ovanfor, vert utført 
administrativt utan førehandsvarsel jf. forvaltningslova §37, fjerde ledd, bokstav c. 
Justerte satsar vert vidareformidla til private barnehagar og forskrift vert oppdatert utan 
unødig opphald. 

 

§ 4. Teljetidspunkt 

Tal på små og store barn og tal heiltidsplassar i private barnehagar skal rapporterast på 
grunnlag av teljingar på følgjande tidspunkt: 

• 15.desember året før tilskotsåret 
• 1.august i tilskotsåret 

Teljinga per 15. desember dannar grunnlag for fastsetjing av tilskot for perioden januar til 
juli i tilskotsåret. 

Teljinga per 1. august skal nyttast til å justere tilskotet for perioden august til desember i 
tilskotsåret, basert på oppdatert tal små og store barn og tal heiltidsplassar. 

Kommunen reknar om tal barn til heiltidsplassar i samsvar med gjeldande reglar i 
finansieringsforskrifta § 2 Telling av barn i kommunale barnehager.  

Endringar i tal heiltidsplassar etter teljetidspunkta kan gi grunnlag for justering av 
tilskotet frå tidspunkt fastsett av kommunen i enkeltvedtak. 

Finansieringsforskrifta § 5, 4.-6.ledd: 

«Kommunen kan i forskrift bestemme at de private barnehagene skal rapportere om 
forhold som nevnt i første ledd ved flere tidspunkter i tilskuddsåret, og hva som skal til 
for at tilskuddet skal endres i løpet av året. Forskrift etter første punktum skal fastsettes 
før tilskuddsåret begynner. 

De private barnehagene skal rapportere om store aktivitetsendringer i form av endringer i 
antall barn og endringer i antall årsverk. Kommunen skal i disse tilfellene beregne 
tilskuddet til barnehagen på nytt. Barnehagen skal også rapportere om endringer som 
kan ha betydning for retten til ekstra grunntilskudd etter barnehageloven § 19a andre 
ledd andre punktum. 

https://lovdata.no/lov/2005-06-17-64/%C2%A719a

Ved rapportering etter fjerde og femte ledd gjelder følgende: Blir et barn som fyller tre 
år i tilskuddsåret, rapportert i tilskuddsårets sju første måneder, utløser dette 
grunntilskudd for småbarnsplass. Blir et barn som fyller tre år i tilskuddsåret, rapportert i 
årets fem siste måneder, utløser dette grunntilskudd for storbarnsplass resten av året.» 

 

§ 5. Dokumentasjon på berekninga  

Berekninga av satsane går fram av årleg vedtak med vedlegg. Dokumentasjonen er 
utarbeida i samsvar med rettleiar utarbeida av KS/PBL.  

   

§ 6. Tilhøvet til enkeltvedtak om kommunalt tilskot  

Denne forskrifta fastset satsar for berekninga av grunntilskotet til private barnehagar. 
Tilskotet til den enkelte private barnehage vert fastsett som enkeltvedtak etter 
barnehagelova §§ 19a-c, og finansieringsforskrifta § 3. 


